
Nda cati seɗɗa nder yimre nde– Bashiiru Abuubakar yusɓi wi’eteende: 
WOYRUDE FAAƊIMAH MODIBBO AHMADU  
1.  Allaahu   Akbar  fuɗɗirii  mi   he   yimre   nde,  

  Nde muymi yimgo nde laata ɗum marthiyyata.  
 
2.  Yaa Hayyu Yaa Qayyuumu an woni Khaaliqu,  
 A Mumiitu dow kala yonki an bo a  maayataa.  
 
3.  Yettoore  am  tabiti  he  maaɗa tagiiɗo yam,  
 Neeminɗo yam maynoowo yam nder saa’ataa.  
 
4.  Salaatu maaɗa yo duumo hooti salaamu fuu,  
 Dow  Annabiijo  he  aalo’en   he   Sahaabata.  
 
5.  Tokkin   mi   Taabi’i ‘en  e  tokkuɓe  Taabi’i,  
 Fu he donɓe ɓee moodiɓɓe tokkuɓe sunnataa.  
 
6.  Si ɓaawo muymi mi yusɓa gimɗi mi woira ɗi,  
 Fa  Inna  am  yo  ɗi  laata  ɗum  marthiyyataa.  
 
7.  Wahhaabu Yaa Fattaahu hokkam omtanam,  
 Abwaabu  annde  e  fahmu  himma basiirataa.  
 
8.  Hoynoy  nde wallifoyee nde jaabee yaa mujiib,  
 Nde yinnoyee nde yimee e koo ndeye saa’ataa.  
 
9.  Keɗitee nanee  fuɗɗam  piyal  yo  asee  ajal,  
 Woowaaka sey nde o waali nden ɗum hirritaa.  
 
10.  Yo ko woowaano nyawu pewri ɓuule e jonte non,  
 Woowaande   feewaaɓe   o   ɗonɗo   e   shiddataa.  
 
11.  To ‘o nyawroyaama e ɗum walaa fu mo habrete,  
 Yo’ o   habdoyan     tiinaaki kuuɗe  o   waalataa.  

